
Аграрлық мәселелер комитетінің ауыл шаруашылығындағы ағымдағы ахуал жөніндегі мәселелер бойынша                            2023 жылғы 19 қыркүйекте өткен кеңейтілген отырысының қорытындылары бойынша 
ҰСЫНЫМДАР

Аграрлық мәселелер комитеті еліміздің солтүстік облыстарында егін жинау жұмыстарын жүргізу кезінде қалыптасқан жағдайды қарап, Қазақстан Республикасының Үкіметі мынадай шұғыл шаралар қабылдауы қажет деп санайды:

Ауыл шаруашылығы министрлігі Төтенше жағдайлар мен Экология және табиғи ресурстар министрліктерімен бірлесіп ауыл шаруашылығындағы табиғи құбылыстардан келтірілген залалдың көлемін айқындаудың, оның ішінде ғарыштық мониторинг құралдарын пайдалана отырып айқындаудың бірыңғай өлшемшарттарын әзірлесін, сондай-ақ оны өтеу жөніндегі тетіктерді айқындасын;

Облыс әкімдіктері Төтенше жағдайлар министрлігімен бірлесіп қолайсыз ауа-райы мен климаттық жағдайлардан зардап шеккен өңірлерде жергілікті ауқымдағы табиғи сипаттағы төтенше жағдай жариялау мәселесін қарастырсын;

Қаржы министрлігі Ауыл шаруашылығы және Ұлттық экономика министрліктерімен бірлесіп:
- ағымдағы жылғы 1 желтоқсанға дейінгі мерзімде (ең қысқа мерзімде) аграршылар алдындағы субсидиялар бойынша 155,5 млрд. теңге мөлшеріндегі берешекті өтеуді қамтамасыз етсін; 
- АӨК-ті субсидиялауға қосымша қаражат бөлу бойынша жұмыс жүргізсін;
- ағымдағы жылғы егіннің азық-түліктік және жемшөптік астығын тікелей сатып алу үшін «Азық-түлік келісімшарт корпорациясы» ҰК»                  АҚ-ның жарғылық капиталын 20 млрд. теңге сомаға ұлғайту мәселесін пысықтасын;
- дәнді, дәнді-бұршақты және майлы дақылдар тұқымдарының құнын арзандату үшін тұқым импорты кезінде ҚҚС-ты төлеуді 12 ай мерзімге кейінге қалдыру мүмкіндігін қарастырсын;
- ҚҚС-ты қайтару тәртібі мен шарттарын жеңілдету мақсатында ауыл шаруашылығы өнімдерін экспорттау кезінде ҚҚС-ты қайтару бойынша қолданыстағы заңнамаға өзгерістер енгізу мәселесін қарастырсын. Атап айтқанда, өтініш беруші – экспорттаушыға және ауыл шаруашылығы өнімдерін жеткізуші – ауыл шаруашылығы тауарларын өндірушіге шағым болмаған кезде ауыл шаруашылығы тауарларын өндірушілердің өнім берушілерін (2-Пирамида) тексеруді көздейтін норма алып тасталсын;
- ауа-райынан зардап шеккен фермерлерге салықтарды және бюджетке төленетін басқа да міндетті төлемдерді төлеу бойынша кейінге қалдыру мәселесін қарастырсын; 

Сауда және интеграция министрлігі Ауыл шаруашылығы министрлігімен бірлесіп: 
- жемшөптік астық бағасының күрт төмендеуіне жол бермеу мақсатында 2023 жылғы егіннің жемшөптік және сыныптан тыс астығын «Азық-түлік келісімшарттық корпорациясы» ҰК» АҚ арқылы экспортқа өткізу мәселесін қарастырсын; 
- ауыл шаруашылығы тауарларын өндірушілерді қолдау мақсатында майлы дақылдар тұқымына экспорттық баж салығын алып тастау мәселесін қарастырсын;
- бидай, арпа және күнбағыс тұқымдарының импортын тек лицензияланған элеваторларға, сондай-ақ қайта өңдеушілерге, құс өсірушілер мен мал өсірушілерге әкелуге рұқсат беру арқылы реттесін;
- ресейлік астықтың Қазақстан Республикасының аумағында            одан әрі қозғалысын қадағалауды қамтамасыз ету мақсатында лицензияланған элеваторлар үшін астық қолхатында астық шыққан елді көрсету туралы талап енгізілсін;
- ауыл шаруашылығы тауарын өндірушілердің кірістерін төмендету үшін жағдай жасайтын нарықты реттеу шараларын қолданбасын; 

Энергетика министрлігі Ауыл шаруашылығы министрлігімен бірлесіп маусымдық сапаны, сондай-ақ сұйытылған табиғи газды ескере отырып, бір литрі 250 теңгеден аспайтын бағамен астықты кептіру үшін дизель отынын толық көлемде бөлуді қамтамасыз етсін;

Ауыл шаруашылығы министрлігі «Аграрлық несие корпорациясы» АҚ және «ҚазАгроҚаржы» АҚ-мен бірлесіп:
- Аграрлық несие корпорациясының 20 млрд теңгені құрайтын бюджеттік несиесінің мерзімін ұзарту арқылы, ауа райынан зардап шеккен шаруа қожалықтары үшін несие шарттарының мерзімін, оның ішінде лизингті қоса алғанда, айыппұл санкцияларын қолданбай, бастапқы шарттарды сақтап отырып, үш жылға дейін ұзарту үшін шаралар қабылдасын;
- несиелерді қайта құрылымдау бойынша өтінімдерді беру және қарау үшін нақты тетіктерді, мерзімдер мен өлшемшарттарды белгіленсін;
- қаржы ұйымдары фермерлер үшін қолжетімді (жылдық мөлшері 6%-дан аспайтын) несие беру және лизинг жүйесіне өзгерістер енгізу мәселесін қарастырсын. Бөлінетін бюджет қаражаты (субсидиялар) қаржы институттарының шығындарын өтеу үшін тікелей бағытталсын;
 
Ауыл шаруашылығы министрлігі «Азық-түлік келісім-шарт корпорациясы» ҰК» АҚ-мен бірлесіп:
- тұқым қорының резервін қалыптастыруды қамтамасыз етсін;
- ағымдағы жылдың 1 қазанына дейін, ауыл шаруашылығы тауарын өндірушілердің өндірістік шығындарын ескере отырып, тауарлық, жемдік, тұқымдық астыққа оңтайлы сатып алу бағасы және тиісті көлемі бекітілсін;
- ауыл шаруашылығы тауарын өндірушілерге ағымдағы жылғы форвардтық сатып алу шарттары бойынша төлемді жемдік астықпен өтеу немесе тиісті шарттардың мерзімін, айыппұл санкцияларын есептемей, үш жылға дейін ұзарту мүмкіндігі берілсін;

Облыс әкімдіктеріне:
- ағымдағы жылғы егін жинау бойынша, оның ішінде ауыл шаруашылығы тауарын өндірушілердің және жалпы саланың шеккен шығындары бойынша дәйекті деректерді ұсынуды қамтамасыз етсін;
- астықты кептіру бойынша қызмет көрсететін астық қабылдау кәсіпорындары мен кәсіпорындардың тәулік бойы егін қабылдауын қамтамасыз етсін;
- элеваторлардың ауыл шаруашылығы дақылдарын кептіруге арналған тарифтерді көтеруіне жол бермеу жөнінде шаралар қабылдансын;
- Ауыл шаруашылығы министрлігі және «Азық-түлік келісім-шарт корпорациясы «ҰК» АҚ бірлесіп, нан өндіру үшін арзандатылған астықты жеткізу кестесін қайта қаралсын;
- «Атамекен» ҰКП-мен бірлесіп ауа райының жағдайларынан зардап шеккен шаруалар үшін несие шарттарының мерзімін (оның ішінде лизингті қоса алғанда), айыппұл санкцияларын қолданбай, үш жылға дейін ұзарту мүмкіндігі туралы екінші деңгейлі банктермен және жеке лизингтік компаниялармен меморандумдар жасау мәселесі қаралсын;

«Самұрық-Қазына» АҚ тамсырма беріп «Қазақстан темір жолы» АҚ жылжымалы құрамды уақтылы жеткізуді қамтамасыз етсін және ауыл шаруашылығы өнімдерін тасымалдау үшін кедергілер туғызбасын.
